
                                      
 
     

   

ᐱᕙᓪᓕᐊᔪᑦ ᑐᓴᕋᑦᓴᑦ 
 

ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᔪᑦ ᐊᑦᑕᓇᙱᑦᑐᓂᒃ ᐃᒪᓕᕆᓂᕐᒧᑦ ᑭᒻᒥᕈᒻᒥ 
 

ᑭᒻᒥᕈᑦ, ᓄᓇᕗᑦ, ᓯᑎᐱᕆ 16, 2010 - ᑲᑐᔾᔨᓪᓗᑎᒃ ᑮᓇᐅᔭᖃᖅᑎᑦᓯᓂᐊᖅᑐᑦ ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᑦ 
ᓴᓇᔭᐅᒍᑎᑦᓴᖏᓐᓄᑦ ᓄᑖᒥᒃ ᑭᓈᓗᐃᔭᕐᕕᒻᒥᒃ ᑭᒻᒥᕈᒻᒥ ᓇᓗᓇᐃᖅᓯᒪᒍᑕᐅᓂᐊᕐᓗᓂ ᐊᑐᐃᓐᓇᖃᕈᓐᓇᖁᓪᓗᒋᑦ 
ᐊᑕᓇᙱᑦᑐᓂᒃ, ᓴᓗᒪᔪᓂᒃ ᐃᒪᖃᕆᐊᖃᕐᓂᖏᑦ ᑭᒻᒥᕈᒻᒥᐅᑦ. 
 
“ᒐᕙᒪᒋᔭᕗᑦ ᐊᑦᓱᕉᑎᖃᕐᖓᑕ ᐱᐅᓯᕚᓪᓕᖅᑎᑦᓯᒐᓱᐊᕐᓂᕐᒧᑦ ᐃᓅᓯᖏᓐᓂᒃ ᑭᒻᒥᕈᒻᒥᐅᑦ ᓄᓇᕗᒻᒥᐅᓕᒫᓪᓗ,” ᐅᖃᖅᓯᒪᔪᖅ 
ᓕᐅᓇ ᐊᒡᓗᒃᑲᖅ, ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᓪᓗᓂᓗ ᑲᒪᒋᔭᓕᒃ ᐅᑭᐅᖅᑕᖅᑐᒥᒃ. 
“ᑲᑐᔾᔨᖃᑎᖃᕐᓗᑕ ᓄᓇᕗᑦ ᒐᕙᒪᒃᑯᖏᓐᓂᒃ, ᐱᐅᓯᕚᓪᓕᖅᑎᑦᓯᓂᐊᖅᑐᒍᑦ ᑭᓈᓗᐃᔭᕐᕕᖓᓂᒃ ᓄᓇᖓᓐᓂ 
ᐃᖅᑲᓇᐃᔮᑦᓴᓕᐅᖅᓯᓐᓈᕐᓗᑕ ᑲᔪᖏᖅᓴᐃᓗᑕᓗ ᓄᓇᓕᓐᓂ ᑮᓇᐅᔭᓕᐅᕈᑎᐅᒍᓐᓇᖅᑐᓂᒃ.” 
 
“ᑖᒃᑯᐊ ᐱᒻᒪᕆᐅᓪᓗᑎᒃ ᐊᑭᑐᔫᑎᓄᑦ ᑮᓇᐅᔭᖃᖅᑎᑦᓯᓂᐅᔪᑦ ᐱᕚᓪᓕᕈᑕᐅᓂᐊᖅᑐᑦ ᑭᒻᒥᕈᒻᒥ ᐊᕐᕌᒍᕋᓴᕐᓂᒃ,” ᐅᖃᖅᓯᒪᔪᖅ 
ᒥᓂᔅᑕ ᑯᓱᒐᖅ. “ᓴᓇᔭᐅᒋᐊᕐᓂᐊᕐᓂᖓ ᑭᒻᒥᕈᒻᒥ ᑭᓈᓗᐃᔭᕐᕕᖓ ᑕᐃᑯᖓᓗ ᑐᕌᖅᑐᑦ ᐊᑐᕆᐊᖅ ᓄᓇᓕᓐᓂ ᒐᕙᒪᖓᓄᑦ 
ᒪᑭᑕᔾᔪᑕᐅᒍᓐᓇᓂᐊᖅᑐᖅ ᐊᑦᑕᓇᙱᑦᑐᒃᑯᓪᓗ ᑭᓈᓗᓕᕆᕕᐅᓗᓂ. ᑮᓇᐅᔭᖃᖅᑎᑕᐅᓂᖓ ᐱᒻᒪᕆᐅᓪᓗᓂ ᐊᑭᑐᔫᑎᓄᑦ 
ᐱᔪᓐᓇᕈᑕᐅᓯᒪᔪᖅ ᐊᑐᖅᑕᐅᓪᓗᑎᒃ ᖃᓪᓗᓈᓂ ᐅᑭᐅᖅᑕᖅᑐᒥᓗ ᑮᓇᐅᔭᓂᒃ ᐊᑐᖅᑐᑦᓴᒃᑯᑦ ᑮᓇᐅᔭᖃᖅᑎᓯᒍᑎᒃᑯᑦ 
ᐊᑭᑐᔫᑎᓕᕆᔨᕐᔪᐊᒃᑯᖏᓐᓂᒃ ᑲᓇᑕᒥ.” 
 
ᖃᓪᓗᓈᓂ ᐅᑭᐅᖅᑕᖅᑐᒥᓗ ᐊᑐᖅᑐᑦᓴᑎᒍᑦ ᑮᓇᐅᔭᖅᑖᖑᕙᑦᑐᑦ ᐋᖅᑭᑦᓱᖅᑕᐅᓯᒪᔪᑦ ᑮᓇᐅᔭᖃᖅᑎᑦᓯᒍᑕᐅᓗᑎᒃ 
ᐱᒻᒪᕆᐅᔪᓄᑦ ᐊᑭᑐᔫᑎᓄᑦ ᓄᓇᕗᒻᒥ ᓯᕗᓪᓕᐅᔾᔭᐅᒋᐊᓕᓐᓄᑦ ᓲᕐᓗ ᐃᒪᓕᕆᓂᕐᒧᑦ, ᑭᓈᓗᓕᕆᓂᕐᒧᑦ, ᐊᕙᑎᒧᑦ 
ᓱᕈᕐᓇᖏᑦᑐᓂᒃ ᐆᒻᒪᖅᑯᑎᓕᐅᕐᓂᕐᒧᑦ, ᐊᕕᑦᑐᖅᓯᒪᓂᐅᔪᓂ ᓄᓇᓕᓐᓂᓗ ᖃᖓᑕᔫᒃᑯᕕᓐᓄᑦ, ᐊᒻᒪᓗ ᐊᑐᕆᐊᓄᑦ. 
 

ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᑦᓯᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓇᓗᓇᐃᖅᓯᓯᒪᒍᒪᓪᓗᑎᒃ ᐊᑭᑐᔫᑎᓄᒃ 
ᑮᓇᐅᔭᖃᖅᑎᑕᐅᔪᑦ ᐊᑐᖅᑕᐅᖁᓪᓗᒋᑦ ᓯᕗᓪᓕᐅᔾᔭᐅᖁᔭᐅᓯᒪᔪᓄᑦ ᓄᓇᕗᓕᒫᒥ. 2007-ᒥᓂᑦ, $142.6 ᒥᓕᐊᓐ 
ᐊᑐᖅᑕᐅᓯᒪᔪᑦ ᓄᓇᕗᒻᒥ ᐊᑐᖅᑐᑦᓴᑎᒍᑦ ᑮᓇᐅᔭᖅᑖᖑᕙᑦᑐᓄᑦ. 
 

ᐊᑕᖏᖅᑐᒋᑦ ᑮᓇᐅᔭᖃᖅᑎᑦᓯᒍᑎᒋᕙᑦᑕᖏᑦ, ᐊᑭᑐᔫᑎᓕᕆᔨᕐᔪᐊᒃᑯᑦ ᑲᓇᑕᒥ ᓇᓗᓇᐃᖅᓯᓯᒪᔪᑦ $10.2 ᐱᓕᐊᓐᓂᒃ 
ᐅᖓᑖᓄᑦ 6,100 ᐊᑭᑐᔫᑎᓄᑦ ᐱᓕᕆᐊᓄᑦ ᐃᓚᒋᔭᐅᓪᓗᑎᒃ ᑲᓇᑕᐅᑉ ᑮᓇᐅᔭᓕᐅᖅᑎᑦᓯᒐᓱᐊᕐᓂᕐᒧᑦ ᐸᕐᓇᐅᑎᖓᑕ. 
ᑲᑎᑕᐅᓗᑎᒃ ᑮᓇᐅᔭᖃᖅᑎᑦᓯᒍᑕᐅᕙᑦᑐᑦ ᑲᑐᔾᔨᓪᓗᑎᒃ, ᖃᓂᒋᔮᓃᑦᑐᑦ $30.5 ᐱᓕᐊᓐ ᓇᓗᓇᐃᖅᑕᐅᓯᒪᔪᑦ ᐊᑭᑐᔫᑎᓄᑦ 
ᐱᓕᕆᐊᓄᑦ ᑲᓇᑕᓕᒫᒥ. 
 

ᑐᑭᓯᒋᐊᒃᑲᓐᓂᕈᒪᒍᕕᑦ ᐊᑭᑐᔫᑎᓄᑦ ᐱᓕᕆᐊᑦ ᒥᑦᓵᓄᑦ ᓄᓇᕗᒻᒥ, ᑕᑯᒋᐊᕈᒃ www.creatingjobs.gc.ca. 
 

ᖃᐅᔨᒋᐊᒃᑲᓐᓂᕈᒪᒍᕕᑦ ᑲᓇᑕᐅᑉ ᑮᓇᐅᔭᓕᐅᕈᑎᖃᕐᓂᕐᒧᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐸᕐᓇᐅᑎᖓᑕ ᒥᑦᓵᓄᑦ, ᑕᑯᒋᐊᕈᒃ 
www.actionplan.gc.ca. 

-30- 
ᖃᐅᔨᒋᐊᕐᕕᐅᒍᓐᓇᖅᑑᒃ: 
 



ᔮᓐ ᐹᑉᑳᒃ 
ᐊᓪᓚᕝᕕᖓᓂ ᓴᒃ ᔅᑐᕌᓪ 
ᒥᓂᔅᑕ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ, 
ᐊᑭᑐᔫᑎᓕᕆᔨᕐᔪᐊᒃᑯᓐᓄᑦ ᓄᓇᓕᓐᓄᓪᓗ 
613-991-0700 
 
ᐊᑭᑐᔫᑎᓕᕆᔨᕐᔪᐊᒃᑯᑦ ᑲᓇᑕᒥ 
613-948-1148 
 

ᐃᓕᓴ ᒪᑭᓇᓐ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 
ᓄᓇᕗᑦ ᒐᕙᒪᖓ  
867-975-5342 
 

 


